
Šta su klinički putevi? 

Klinički putevi su metodologija za zajedničko odlučivanje i organizaciju zaštite koja se može 
predvidjeti - za dobro definisanu grupu pacijenata tokom jednog dobro definisanog perioda 
(European Pathway Association). 

Ova definicija je općenita i nije dovoljna za razumijevanje suštine i značaja kliničkih puteva. U 
nastavku dajemo nasu definiciju i odgovarajuća objašnjenja, 

Klinički put je strukturirani, saradnički i integrirani multidisciplinarni plan zaštite s detaljima 
esencijalnih koraka u pružanju usluga homogenoj grupi pacijenata, u definisanom vremenu, kao 
lokalno dogovorena multidisciplinarna praksa zasnovana na kliničkim vodiljama, protokolima i 
najboljim dokazima. 

Klinički put je nov koncept i korisno sredstvo za unapređenje 

 meduprofesionalnih komunikacija, 
 komunikacija s pacijentom i njegovom porodicom, 
 koordinacije zaštite kroz cijelu epizodu tretmana i preko granica kliničkih disciplina, obično za 

više od jednog aspekta zaštite (dijagnostika, intervencije, tretman). 

Proširene definicije uključuju i pitanje: za koga klinički put? 

 za dobro definisanu populaciju; 
 za dobro definisanu epizodu zaštite; 
 za svaku fazu menadžmenta homogene grupe pacijenata (radi postizanja njihovih očekivanja 

i ciljeva), koji imaju specificno stanje u nekom periodu vremena, 
 stanje koje ima dosta predvidljiv tok i ishod, što uključuje progres i detalje o ishodima. 

Proširene definicije uključuju i pitanje: u koju svrhu? 

Da podrži: 

 implementaciju kliničkih vodilja i protokola, tako što će prevesti znanstvene dokaze u kliničku 
praksu; 

 klinički i neklinički menadžment resursa; 
 menadžment kliničkih i nekliničkih rizika (sigurnost pacijenta i osoblja); 
 kliničku reviziju; 
 finansijski menadžment; 
 zadovoljstvo korisnika zaštite i osoblja. 

To je metod: 

 da se reduciraju varijacije u praksi; 
 smanji korištenje resursa i rasipanje; 
 i potencijalno poboljša kvalitet zaštite. 

Proširene definicije sadrže kvalifikaciju akcija / događaja 

 fokusira se na praktično pružanje zaštite; 
 identificiraju se sve akcije, incidenti i intervencije; 

 svi događaji i neophodne akcije su specificirani u optimalnom vremenu – sekvence i tajming 
intervencija za svaku posebnu dijagnozu ili proceduru, pri čemu je naglasak na značajnim 
intervencijama. 

Proširene definicije navode tim, dokumentaciju i ishode 

 Klinički put razvijaju i koriste različiti članovi multidisciplinarnog tima; 
 Čini dio pisane dokumentacije ili predstavlja cijelu medicinsku dokumentaciju, uključuje 

ishode koje treba postići i ima kapacitet za zapisivanje i analizu varijance; 
 Olakšava evaluaciju ishoda za kontinuirano poboljšanje kvaliteta. 

Evaluacija kliničkih puteva 

Za ocjenu KP treba nam rigorozna evaluacija učinkovitosti kliničkih puteva radi poboljšanja 
razumijevanja razloga koji leže iza uspjeha ili neuspjeha implementacije kliničkih puteva. Metodi 
vrednovanja kvaliteta kliničkih puteva su: multicentrične randomizirane kontrolisane studije, 
kontrolisane studije bez randomizacije, kontrole prije i poslije intervencije, razdvojene vremenske 
serije. 

  


